
BMT Təhlükəsizlik Şurası tərəfindən 1993-cü ildə 
Ermənistan silahlı qüvvələrinin ölkəmizin işğal 
altındakı ərazilərindən dərhal, tam və qeyd-şərtsiz 

çıxarılmasını tələb edən dörd qətnamə qəbul olunduğuna, Qoşulmama 
Hərəkatı, İslam Əməkdaşlıq Təşkilatı və ATƏT, habelə bir sıra digər 
nüfuzlu beynəlxalq təşkilatların da oxşar qərar və qətnamələrinə 
baxmayaraq, düşmən buna məhəl qoymur, status-kvonu saxlamağa, 
işğalı möhkəmləndirilməyə çalışırdı. 

Son illərdə isə Ermənistan da-
nışıqlar prosesini məqsədli şəkildə 
pozur, Azərbaycanı yeni ərazilər uğ-
runda yeni müharibə ilə hədələyirdi. 
Nəhayət, 2020-ci ildə düşmən ordusu 
dövlət sərhədi və keçmiş təmas 
xətti boyu üç dəfə hərbi təxribatlara 
əl atdı, bu, hərbçilərimizin və mülki 
vətəndaşlarımızın həlak olmaları ilə 
nəticələndi. 

İşğalçı uzun illər idi ki, mülki 
əhalimizə qarşı törətdiyi müxtəlif 
təxribatlarla işğal  zonasını 

genişləndirməyə çalışırdı. Yeni 
bölgələr tutmaq iddiasını da 
gizlətmirdi. Azərbaycan isə hər 
dəfə düşmənin təxribatlarına layiqli 
cavab versə də, bu, ona dərs olmur-
du. Elə buna görə də səbr kasası 
daşan və ötən il sentyabrın 27-də 
əks-həmlə əməliyyatları ilə Vətən 
müharibəsinə başlayan Azərbaycan 
savaşda Ermənistana biabırçı 
məğlubiyyət yaşatdı. Əslində, işğalçı 
belə bir acı nəticəni gözləmirdi. 
Çünki Ermənistanın siyasi və hərbi 

rəhbərliyi ötən 30 il ərzində güclü 
ordu mifi yaradaraq əhalisini alda-
dırdı. Bu mifi Ali Baş Komandanın 
rəhbərliyi ilə Azərbaycan Ordusu 
darmadağın etdi və Ermənistanın qo-
ruyub saxladığı status-kvo və təmas 
xəttini tamamilə dağıtdı. 

İkinci Qarabağ müharibəsində 
ordumuz düşmənin uzun illər ərzində 
qurduğu, keçilməz sayılan müdafiə 
xətlərini qəhrəmanlıqla yararaq, 
Ermənistanın hava hücumundan 
müdafiə sistemi və hərbi hava 
qüvvələrinı sıradan çıxararaq, ötən 
il noyabrın 10-da döyüşləri tarixi 
qələbə ilə başa çatdırdı. Nəticədə 
düşmən kapitulyasiya aktına imza 
atdı. Üçtərəfli bəyanatın şərtlərinə 
əsasən Ağdam, Laçın və Kəlbəcər ra-
yonları hərbi əməliyyat keçirilmədən, 
siyasi yolla işğaldan azad edilərək 
Azərbaycanın yurisdiksiyasına 
qaytarıldı. Azərbaycan özü BMT 
Təhlükəsizlik Şurasının yuxarıda 

qeyd olunan qətnamələrinin icrasını 
reallaşdırdı.

Vətən müharibəsindəki  parlaq 
qələbəmizdən dərhal sonra 
Azərbaycan işğaldan azad edilən 
ərazilərimizdə bərpa-quruculuq 
işlərinə başladı. Ötən bir il ərzində 
dövlətimizin başçısı düşməndən 
təmizlənən rayonlara davamlı 
səfərləri çərçivəsində ictimaiyyət 
nümayəndələri ilə görüşür, 
Ermənistanın işğalçılıq siyasətini, 
vandalizmini bütün dünyaya bil-
dirir, kənd və şəhərlərimizin qısa 
müddət ərzində yenidən qurulaca-
ğını, insanların öz doğma yurdlarına 
qayıdacaqlarını, işğal altında olmuş 
ərazilərimizdə həyatın yenidən 
canlanacağını bildirir, eyni  zamanda, 
yeni obyektlərin açılışı, habelə 
təməlqoyma mərasimlərində iştirak 
edir.

(ardı 4-cü səhifədə)

Azərbaycanın  tarixi  Zəfəri 
Qarabağa  yeni  həyat  gətirdi

Bütün planlarımız, – bu günə 
qədər bəyan edilən bütün hədəflər 
necə təmin edilmişdisə, – növbəti 
dövr üçün nəzərdə tutulmuş 
hədəflər də təmin ediləcək. Biz 
bu hədəflərə çatacağıq, ölkəmizi 
gücləndirəcəyik, ordumuzu yenə 
də gücləndirəcəyik və Azərbaycan 
xalqının təhlükəsiz həyatını təmin 
edəcəyik. Əlbəttə ki, 30 il ərzində 
əziyyət içində, o cümlədən mənəvi 
əzab içində yaşamış köçkünləri 
maksimum qısa müddət ərzində öz 
doğma torpaqlarına qaytaracağıq. 

İlham ƏLİYEV  
Azərbaycan Respublikasının 

 Prezidenti

Azərbaycan filminin Oskara 
namizədliyi təsdiqlənib 

“Daxildəki ada” filminin ssenari 
müəllifi və rejissoru Rüfət Həsənov, təsvir 
rejissoru Orxan Abbasov, baş prodüserləri 
Müşfiq Hətəmov, Kamal Həsənov və 
Rüfət Həsənov, icraçı prodüserləri Nadir 
Əliyev və Kamran Ağabalayev, müştərək 
prodüseri Giyom de Seydir. Əsas rolları 
Orxan Ata, Vidadi Həsənov, Qurban 
İsmayılov, Rafiq Əzimov və Elvin Adıgözəl 
ifa edirlər.

Mədəniyyət Nazirliyinin sifarişi ilə 
“Azərbaycanfilm” kinostudiyası, “Arizona 
Production”, “Coyote Cinema”, “Mandarin 
Agency” və “Debüt” Studiyasının birgə 

istehsalı olaraq çəkilən “Daxildəki ada” 
bədii filmi dünyanın ən nüfuzlu kino 
festivallarından hesab edilən və 100 000-
dən artıq auditoriyası olan Sarayevo Film 
Festivalında ölkəmizi uğurla təmsil edərək 
“Ən yaxşı rejissor” nominasiyasının qalibi 
olub. Filmin post-prodakşn dəstəyi CNC - 
Fransa Dövlət Kino və Animasiya Mərkəzi 
və Baku Media Mərkəzinə, media dəstəyi 
isə İctimai Televiziyaya aiddir.

Qeyd edək ki, Oskar mükafatlarının  
təqdimat mərasimi 2022-ci il martın 27-də 
keçiriləcək.

“Xalq qəzeti”

Prezidentin Mətbuat Xidmətinin məlumatı

Avropa İttifaqı Şurasının Prezidenti 
Şarl Mişel Azərbaycan Respublikasının 
Prezidenti İlham Əliyevə zəng edib.

Söhbət əsnasında Prezident Şarl Mişel 
Ermənistan-Azərbaycan sərhədində baş 
vermiş hadisələrlə bağlı narahatlığını ifadə 
edib. Sərhəddə cərəyan edən hadisələrlə 
bağlı Şarl Mişelin müraciətinə cavab 
olaraq Prezident İlham Əliyev bildirib ki, 
dəfələrlə Ermənistan tərəfi Şuşa, Laçın, 
Kəlbəcər istiqamətində hərbi təxribatlara 
əl atıb və Ermənistanın son genişmiqyaslı 
hücumu bu gün baş verib. 

Dövlətimizin başçısı Azərbaycan 
tərəfdən yaralıların olduğunu qeyd edərək, 
Ermənistanın təxribatlarına adekvat cavab 
verildiyini vurğulayıb.

Prezident İlham Əliyev yaranmış 
vəziyyətə görə bütün məsuliyyətin 
Ermənistanın hərbi-siyasi rəhbərliyinin 
üzərinə düşdüyünü bildirib.

Söhbət zamanı Azərbaycan ilə 
Avropa İttifaqı arasında əlaqələrin 
perspektivlərinə dair fikir mübadiləsi 
aparılıb. 

Rejissor Rüfət Həsənovun 
“Daxildəki ada” filmi 94-cü 
Akademiya  Mükafatlarında 
(Oskar) Azərbaycanın 
namizədi olaraq təsdiq 
edilib. Azərbaycan Respub-
likası Kinematoqrafçılar İt-
tifaqının Oskar Komitəsinin 
seçimi ilə müəyyənləşən 
film “Xarici dildə ən  yaxşı 
film” nominasiyasında 
Azərbaycanı təmsil edəcək.

“Ağıllı kənd” (Smart Village) və “ağıllı şəhər” (Smart City) 
konseptləri Avropa üçün yeni inkişaf strategiyası kimi 
getdikcə bütün bölgəyə yayılır. Bu barədə yazılan məqalələr, 
aparılan araşdırmalar çox olsa da, bəzən konsepsiyanın 
bizə nələri vəd etdiyini tam olaraq başa düşmürük. Məhz 
bu səbəbdən konseptlə bağlı danışmazdan əvvəl, onun 
respublikamıza və ümumilikdə dünyaya hansı üstünlükləri 
qazandıracığını izah etmək lazımdır. 

Çox vaxt ekspertlər ağıllılığı 
informasiya texnologiyaları 
infrastrukturunun keyfiyyəti və 
ondan istifadə etmək bacarığı 
ilə əlaqələndirirlər. Alternativ bir 
perspektiv isə iddia edir ki, ağıllılıq 
yerli əhalinin rifahına töhfə vermək 
üçün həm dövlətin, həm də bazarın 
zəif tərəflərini aradan qaldıran və 
ya kollektiv vasitələrlə fövqəladə 
imkanlardan istifadə edən, öz-özünə 
təşkil edilmiş, aşağıdan-yuxarıya 
icma fəaliyyəti ilə əlaqəli bir fenomen 
kimi daha yaxşı başa düşülə bilər. Bu 
mənada nümunə kimi Şotlandiyanı 
qeyd etmək olar. Şotlandiyada 
“ağıllı kənd” arxitekturaları ən aşağı 
səviyyədən yuxarı icmaya qədər birgə 
fəaliyyəti dəstəkləmək üçün tərtib 
edilib.  Təbii ki, əvvəlcə konsepsiyanın 
nədən ibarət olduğunu anlamaq 
gərəkdir.  Sevindirici haldır ki, “ağıllı 
şəhər” və “ağıllı kənd” layihələri 

işğaldan azad edilmiş ərazilərimizdə 
də icra edilir. 

Bu layihənin sadə şəkildə başa 
düşülməsi üçün onu hədəf qruplar 
kimi şəhərləri, kəndləri, icmaları 
seçən, regionda yaşayış və iş 
tərzini təkmilləşdirən, informasiya və 
kommunikasiya texnologiyalarını (İKT) 
yayan və daha önəmlisi, davamlılığa 
nail olan tətbiqlər və texnologiyalar kimi 
təsvir etmək lazımdır. Məlum olduğu 

kimi, Azərbaycan bu yanaşmadan 
istifadə etməyə başlayan ölkədir.  
Təbiidir ki, Vətən müharibəsində 
qazanılan qələbə azad edilən ərazilərdə 
ölkəmizin qarşısına yeni vəzifələr 
qoyub. Bu vəzifələr əsasən iki böyük 
amalı özündə birləşdirir: kütləvi 
yenidənqurma və əhalinin köçürülməsi. 
Bildiyiniz kimi,  hazırda Qarabağın 
bərpası prosesi fasiləsiz davam edir. 

(ardı 4-cü səhifədə)

“Ağıllı kənd” və şəhərlər regionun 
simasını tamamilə dəyişəcək

“Azərbaycan Respublikasının Elm, mədəniyyət və 
ədəbiyyat üzrə Dövlət Mükafatları Komissiyasının tərkibi 
və Əsasnaməsinin təsdiq edilməsi haqqında” Azərbaycan 

Respublikası Prezidentinin 2010-cu il 8 fevral tarixli  
212 nömrəli Fərmanında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq, “Azərbaycan Respublikasının Əmək 
Məcəlləsində dəyişiklik edilməsi haqqında” 
Azərbaycan Respublikasının 2021-ci il 29 okt-
yabr tarixli 389-VIQD nömrəli Qanununun icrası 
ilə əlaqədar qərara alıram:

1. “Azərbaycan Respublikasının Elm, 
mədəniyyət və ədəbiyyat üzrə Dövlət Mükafat-
ları Komissiyasının tərkibi və Əsasnaməsinin 
təsdiq edilməsi haqqında” Azərbaycan Res-
publikası Prezidentinin 2010-cu il 8 fevral tarixli 
212 nömrəli Fərmanında (Azərbaycan Res-
publikasının Qanunvericilik Toplusu, 2010, № 
2, maddə 76; 2012, № 11, maddə 1087; 2013, 
№ 12, maddə 1515) aşağıdakı dəyişikliklər 
edilsin:

1.1. adında “Elm,” sözündən sonra “texnika, 
memarlıq,” sözləri əlavə edilsin və “tərkibi və” 
sözləri çıxarılsın;

1.2. 1-ci hissədən “tərkibi və” sözləri  çıxarılsın;
1.3. həmin Fərmanla təsdiq edilmiş 

“Azərbaycan Respublikasının Elm, texnika, 
memarlıq, mədəniyyət və ədəbiyyat üzrə Dövlət 
Mükafatları Komissiyasının Əsasnaməsi”nin 
7-ci hissəsində “Respublika günü” sözləri 
“Müstəqillik Günü” sözləri ilə əvəz edilsin.

2. Azərbaycan Respublikasının Nazirlər 
Kabineti bu Fərmandan irəli gələn məsələləri 
həll etsin.

İlham ƏLİYEV 
Azərbaycan Respublikasının Prezidenti

Bakı şəhəri, 16 noyabr 2021-ci il

